
      FEDERAL MINISTRY OF
OKOLIŠA I TURIZMA                                                                                                    ENVIRONMENT AND TOURISM
Broj: UP-I / 05-23-11-140/19
Sarajevo, 10.07.2020 godine

Federalno ministarstvo okoliša i turizma, rješavajući zahtjev „GRID BH“ d.o.o., Sarajevo, za izdavanje okolišne dozvole za postrojenje MHE MUJADA, temeljem članka 68, članka 71. Zakona o zaštiti okoliša ("Službene novine Federacije BiH", br. 33/03), članka 18. Zakona o izmjenama i dopunama zakona o zaštiti okoliša ("Službene novine Federacije BiH", br. 38/09), te članka 200. Zakona o upravnom postupku ("Službene novine Federacije BiH",br.2/98), donosi:
R J E Š E NJ E
1. Izdaje se okolišna dozvola operatoru „GRID BH“ d.o.o. Sarajevo za pogon MHE „Mujada“, instalirane snage 1281 kW, moguće godišnje proizvodnje 7,586 GWh, za koju je vodozahvat izgrađen na koti 942 m.n.m., na zemljištu označenom kao: k.p. 3682/2 iz pl. 124 u K.O. Prusac I, a što po gruntu odgovara k.č. 1625/10 iz zk. Ul. 1025 u K.O. Prusac, općina Donji Vakuf, tlačni cjevodod: dužine 2070 m, desnom obalom Prusačke rijeke na zemljištu označenom kao k.p. 3682 i 3737 K.O. Prusac I, do centrale (strojare) na koti 748 m.n.m., na dijelu zemljišta označenom kao k.p. 3737/2 iz pl. 124 u K.O. Prusac I, što po gruntu odgovara k.č. 1590/11 iz zk. Ul. 1025 u K.O. Prusac, sve na području općine Donji Vakuf.
2.  Pogoni i postrojenja za koje se izdaje okolišna dozvola:
2.1. Vodozahvat
Vodozahvatna građevina tipa Tirolskog zahvata je na lokalitetu uzvodno od Šipinog mosta, na koti 940 m.n.m., gdje širina doline u dnu korita iznosi cca 6m, a visina korita je 0.5 m na desnoj obali, a 0.2 m na lijevoj obali.

2.2. Cjevovod

Trasa cjevovoda je položena na desnoj obali Prusačke rijeke u dužini od cca 1952 m. Ova trasa prolazi kroz različite materijale pokrivača i substrata sa varijabilnim dubinama ukopavanja.

2.3. Taložnica

Locirana je u koritu rijeke neposredno uz desnu obalu. Profilska linija u poprečnom presjeku je asimetrična. Desna i lijeva strana je blago zaravnjena.

2.4. Strojara

Objekat je lociran u proširenoj zoni zaravni, na koti 748 m n.m., na desnoj obali neposredno uz korito. Okolni teren je asimetričan u odnosu na korito rijeke. Teren u denom boku se nalazi u strmoj padini dok na lijevoj obali prelazi u blažu padinsku stranu.
Sastoji se od pogonske i srednjenaponske/transformatorske prostorije.
U turbinskom kućištu je montirana turbina tipa Pelton snage 1,3 MW.
3. Okolišna dozvola se izdaje operatoru „GRID BH“ d.o.o., Sarajevo, za pogon MHE „Mujada“ na Prusačkoj rijeci, uz sljedeće mjere sprečavanja i smanjenja štetnih utjecaja na vode tijekom korištenja, tako što je potrebno:

· da ne ugrožava niti ometa zdravlje Ijudi i ne predstavlja smetnju za Ijude koji žive na području utjecaja pogona MHE „Mujada“ na Prusačkoj rijeci ili za okoliš zbog emisija supstanci, buke i mirisa,
· poduzme sve odgovarajuće preventivne mjere tako da se spriječi zagađenje i da se ne prouzrokuje značajnije zagađenje,
· izbjegava produkciju otpada i da se ukoliko dolazi do stvaranja otpada, količina svede

na najmanju moguću mjeru, ili izvrši reciklaža ili ukoliko to nije tehnički ili ekonomski izvodljivo otpad odlaže, a da se pri tome izbjegne ili smanji bilo kakav negativan utjecaj na okoliš,
· efikasno koristi energetske i prirodne resurse,
· poduzme neophodne mjere za sprečavanje nesreća i ograničavanje njihovih posljedica,
· ukoliko dođe do značajnijih izmjena tijekom rada pogona MHE „Mujada“ na Prusačkoj rijeci da se obavijesti Federalno ministarstvo okoliša i turizma.
4. Utjecaji / emisije koje pogon MHE „Mujada“ na Prusačkoj rijeci ima na okoliš

Sa aspekta emisija štetnih materija male hidroelektrane su postrojenja sa neznatnim negativnim utjecajem na okoliš. 
4.1. Utjecaj male hidroelektrane na okoliš
4.1.1. Utjecaj vodozahvata na floru i faunu 

Vodozahvat je projektiran tako da spriječi bilo kakvo ugrožavanje ribljeg fonda i drugih akvatičnih organizama. Održavanje vodozahvata bitan je element sigurnosti akvatičnih organizama.
4.1.2.  Utjecaj na ekološki prihvatljiv protok
Poštivanje ekološki prihvatljivog protoka, koji je definiran u Vodnoj dozvoli, jedan je od krucijalnih faktora zaštite cijelog ekosistema, pogotovo u sušnim periodima. U Vodnoj dozvoli definiran je sistem osiguranja ekološki prihvatljivog protoka (EPP).

4.1.3. Upravljanje otpadnim materijama 

Otpadnim materijama se upravlja prema „Planu upravljanja otpadom” za MHE Mujada koji je urađen sukladno važećoj zakonskoj regulativi.

5. Opis mjera za smanjenje štetnih utjecaja na okoliš 
5.1. U cilju smanjenja štetnog utjecaja na vodu i tlo operator je dužan da:
· U svakom trenutku mora u koritu rijeke obezbijedi ekološki prihvatljiv protok vode za potrebe flore i faune, na način kako je navedeno u važećoj vodnoj dozvoli,
· Redovno kontroliše stanje na vodozahvatu, da bi se ekološki prihvatljiv protok vode štitio od začepljenja i zagađenja,
· Postepeno vrši rekultivaciju prostora uz cjevovod,
· U slučaju šteta režimu voda ili trećim licima, nastalih radom ove male hidroelektrane otkloni uroke šteta, a nastalu štetu nadoknadi.
5.2. Mjere za upravljanje otpadom:
-   Upravljati otpadom sukladno Planu upravljanja otpadom za MHE „Mujada” iz novembra 2017.godine, u kojem je imenovana odgovorna osoba za ovu problematiku (Zakon o upravljanju otpadom „Službene novine F BiH” broj 33/03 i 72/09 i 92/17).
5.3. Mjere zaštite biljnog i životinjskog svijeta:
-  Štete nasale prilikom rada male hidroelektrane po biljni svijet nadoknaditi u skladu s važećim propisima,
-  Prilikom eksploatacije male hidroelektrane, ukoliko dođe do štete za riblji fond i druge akvatične organizme  od strane operatora – potrebno je izvršiti nadoknadu u skladu sa važećim Zakonom o slatkovodnom ribarstvu.
7. Granične vrijednosti emisija za zagađujuće materije
7.1. Granične vrijednosti štetnih materija 
Pri radu hidroelektrana ne dolazi do emisija zagađujućih materija u zrak.

Hidroelektrana u svom tehnološkom procesu  nije proizvođač  otpadnih voda sa prisutnim otpadnim materijama i opasnim supstancama.
U predmetnom slučaju posebnu pažnju zavređuje opasni otpad (hidraulična ulja, transformatorska ulja, masti za podmazivanje, otpadne emulzije za hlađenje, zauljene krpe itd...), dok komunalni otpad i ostale frakcije (papir, staklo, ambalaža...) nisu značajni za razmatranje zbog veoma malih količina koje su rezultat automatskog vođenja procesa proizvodnje električne energije putem MHE „Mujada“ na Prusačkoj rijeci. 
Supstance koje spadaju u kategoriju opasnog otpada prema Pravilniku o kategorijama otpada sa listama ( SN FBIH, broj 09/05) upotrebljavaju se u dva slučaja:
-  pri redovnom održavanju postrojenja (hidraulično ulje, transformatorsko ulje, masti za podmazivanje) i 

 - prilikom godišnjeg remonta (otpadne emulzije od hlađenja ležajeva, zauljena voda, filteri, zauljene krpe i drugi zauljeni otpad).

Važno je napomenuti da se sve ove materije nalaze u zatvorenim sistemima čije eventualno curenje ne bi moglo utjecati na onečišćenje Prusačke rijeke jer se npr. Transformatori nalaze u tankvanama u kojima bi se sakupilo eventualno rasuto transformatorsko ulje i čija je zapremina 1,5 puta veća od zapremine ulja u samom transformatoru.

7.2. Granične vrijednosti buke

U narednoj tabeli prikazani su dozvoljeni nivoi buke definirani Zakonom o zaštiti od buke (SN FBIH, broj 110/12) koje MHE „Mujada“ na Prusačkoj rijeci ne smije prekoračiti:
	Najviši dozvoljeni nivo buke (dBA)
	

	Ekvivalentni nivo buke Leq
	Vršni nivo buke L1

	Dan
	Noć
	85

	70
	70
	


Leq – ekvivalentni nivo - nivo buke pri srednjoj energetskoj vrijednosti buke promjenjljivog nivoa i ekvivalentna je kontinuiranoj buci mjerenoj u periodu od najmanje 15 minuta.

L1 – nivoi buke koji su prekoračeni u trajanju od 1% ukupnog vremena mjerenja odn. perioda dan ili noć
8. Sistem monitoringa
Monitoringom treba osigurati praćenje i mjerenje ključnih karakteristika aktivnosti pogona i postrojenja koje znatno mogu utjecati na okoliš. 
Ciljevi uspostave monitoring plana je praćenje utjecaja na okoliš, odnosno:

-  praćenje promjene stanja okoliša i utjecaj na živi svijet kako bi se ukazalo na potrebe smanjenja zagađivanja, 

-  lociranje i praćenje uzroka kako bi se mogle poduzimati korektivne i preventivne mjere,

-  vršenje vrednovanja usaglašenosti sa relevantnim zakonskim propisima,  

   prije svega sa zakonima iz oblasti zaštite okoliša.
Osnova za monitoring data je  u Skladu sa Zakonom o zaštiti okoliša („Službene novine FBiH“, broj 33/03 i 38/09), Zakonom o zaštiti od buke („Službene Novine FBIH“, broj 110/12), Zakonom o vodama („Službene novine FBIH, broj: 70/06), Pravilnikom o načinu određivanja ekološki prihvatljivog protoka („Službene Novine FBiH br. 4/13 i 62/19), Zakonom o upravljanju otpadom („Službene novine FBiH“, broj 33/03, 72/09 i 92/17), Zakona o slatkovodnom ribarstvu («Službene novine FBiH», broj 64/04).
Monitoring u MHE „Mujada“ na Prusačkoj rijeci, vršiti prema sljedećem monitoring planu:
	R.b.
	Naziv monitoringa
	Zakonska odredba
	Vremenska dinamika


	1.
	Monitoring protoka

Prusačka rijeka
	- Zakon o vodama (Sl. Novine FBiH, broj 70/06)

- Pravilnik o načinu određivanja ekološki prihvatljivog protoka (Sl. Novine FBiH broj 4/13, 56/16  i 62/19)
	- Kontinuirano 

- u skladu sa rješenjem o vodnoj dozvoli izdanoj za  MHE „ Mujada“

	2.
	Monitoring otpada
	- Zakon o upravljanju otpadom

  (Sl. Novine FBiH, br. 33/03. I 72/09. I 92/17.)


	- u skladu sa Planom upravljanja otpadom za MHE „Mujada“ 

	3.
	Monitoring razine buke
	- Zakon o zaštiti od buke,

  (Sl. Novine FBiH, br.110/12)
	- svake tri godine
- za vrijeme rekonstrukcija

  postrojenja/objekata

	4.
	Monitoring nad utjecajem rada male hidroelektrane na biodiverzitet i ekološku ravnotežu ekosustava (poribljavanje)
	- Zakon o slatkovodnom ribarstvu

  (Sl. Novine FBiH, br. 64/04.)
	- u skladu sa zakonskim propisima i sa internim aktima operatora


-
Rezultate monitoringa dostaviti nadležnom Ministarstvu.
9. Izvještavanje za registar o postrojenjima i zagađivanjima
· Izvještavati Federalno ministarstvo okoliša i turizma o prikupljenim podatcima na način kako je to propisano odredbama Poglavlja IV Pravilnika o registrima postrojenja i zagadivanjima („SI. novine Federacije BiH“, broj: 82/07).
· Izvješća trebaju biti poslana najkasnije do 30.06. tekuće godine za prethodnu godinu izvještavanja.
· Uputa za dobijanje šifre za pristup BH PRTR šifre i uputstvo za popunjavanje baze podataka - elektronskih obrazaca za BH PRTR nalaze se na web stranici www.fmoit.gov.ba, na kartici Okolišne dozvole/Registri i izvješćivanje.
10. Period važenja dozvole
Okolišna dozvola se daje na period od 5 (pet) godina i važi od dana uručenja rješenja.

                                                      OBRAZLOŽENJE

Operator „GRID BH“ d.o.o., Sarajevo podnio je zahtjev broj: 06-06-OD-M/19 od 27.06.2019. zaprimljen u ovom federalnom ministarstvu pod brojem: UPI 05/2-23-11-140/19 27.06.2019 godine, za izdavanje okolišne dozvole po treći put za pogon MHE “Mujada“ na Prusačkoj rijeci, nakon isteka rješenja od 5 godina. Uz zahtjev, dostavljeno je:
· Rješenje o vodnoj dozvoli, izatu od strane Ministarstva poljoprivrede, vodoprivrede i šumarstva broj: 05-25-392/14 od 25.08.2014 godine,
· Dozvolu za rad izdatu od strane Regulatorne komisije za energiju u Federaciji BiH, broj 06-03-522/15/14 od 27.08.2018. godine,
· Kopiju Rješenja o okolišnoj dozvoli broj UPI 05/2-23-11-76-1/12 SS od 03.12.2012. godine.

Federalno ministarstvo okoliša i turizma  je dana 12.09.2019. godine podnijelo Federalnoj upravi za inspekcijske poslove Zahtjev za dostavu podataka o inspekcijskom nadzoru za predmetno postrojenje. 

Dana 04.10.2019. godine ovom federalnom ministarstvu je Federalna uprava za inspekcijske poslove dostavila akt broj: 10-23-4-04697/2019-1007-2-P od 01.10.2019.godine kojim se dostavljaju traženi podatci – zapisnik o inspekcijskom nadzoru. Nalaz inspekcijskog nadzora je uredan.
Dana 05.06.2020. godine u ovom federalnom ministarstvu zaprimljena je dopuna Zahtjeva za izdavanje okolišne dozvole od strane operatera „GRID BH“ d.o.o. Sarajevo, broj: 05-06-OD-M/20, a uz koju je dostavljeno:

· Uplatnica federalne takse za izdavanje okolišne dozvole od 05.06.2020.

· Kopija Zapisnika o inspekcijskom nadzoru broj UP1-10-23-3-00125/2019-1004-P-1004-1-P od 12.12.2019. godine,

· Kopija rješenja o vodnoj dozvoli, izatu od strane Ministarstva poljoprivrede, vodoprivrede i šumarstva broj: 05-25-392/14 od 25.08.2014 godine, 
· Zahtjev za obnovu vodne dozvole  od 21.08.2019. godine kod Ministarstva šumarstva, poljoprivrede i vodoprivrede SBK/KSB,
· Rješenje Uprave za indirektno-neizravno oporezivanje Bosne i Hercegovine  broj: 04/5-2/II-17-1-UP-1708-1/18 od 06.11.2018. godine,

· Zapisnik o kontroli Uprave za indirektno-neizravno oporezivanje Bosne i Hercegovine  broj: 04/5-2/II-17-1-UP-1708-1/18 od 29.10.2018. godine,

· Dozvolu za rad izdatu od strane Regulatorne komisije za energiju u Federaciji BiH, broj 06-03-522/15/14 od 27.08.2018. godine,
· Rješenje o dozvoli upotrebe objekta od Općine Donji Vakuf broj: 04-23-04/09 od 27.01.2009.,
· Ugovor o koncesiji za projektovanje, izgradnju, korištenje i prenos male hidroelektrane „MUJADA“, od 15.07.2004 godine,
· Prethodna procjena utjecaja na okoliš za MHE „Mujada“ iz juna 2006 godine,
· Plan upravljanja otpadom u MHE „Mujada“ iz Novembra 2017 godine,
· Opći akt o održavanju, korištenju, promatranju i postupanju u slučaju kvara ili havarije na vodnom objektu MHE Mujada, Prusac, Donji Vakuf, Sarajevo, 2020,
· Pravilnik o održavanju i eksploataciji elektroenergetskog postrojenja MHE Mujada, Prusac, Donji Vakuf,
· Zapisnik o izvršenom pregledu i ispitivanju broj I-MHE-001/19-1 od strane Valter-Elektro d.o.o., Sarajevo
Uvidom u dopunjeni Zahtjev za izdavanje okolišne dozvole, konstatirano je da nedostaje važeće rješenje o vodnoj dozvoli, tako da je dana 09.06.2020. godine, operatoru „GRID BH“ d.o.o. Sarajevo, upućen Poziv za ponovnu dopunu zahtjeva, u kojem se operater poziva da u roku od 30 dana dostavi važeći vodni akt, te će se u slučaju da u datom roku operator ne dopuni zahtjev isti smatrati kao da nije ni podnesen a u skladu sa člankom 67. stav 2. Zakona o upravnom postupku.
Dana 16.06.2020. godine, operator „GRID BH“ d.o.o. Sarajevo, dostavlja ponovnu dopunu Zahtjeva za izdavanje rješenja o okolišnoj dozvoli uz koju prilaže Rješenje o vodnoj dozvoli izdato od strane Ministarstva poljoprivrede, vodoprivrede i šumarstva SBK broj: 05-25-527/19 od 11.06.2020. godine.
Odredbom članka 67. Stav 1. Zakona o zaštiti okoliša propisane su mjere i uvjeti koje operater treba ispuniti tijekom rada i prestanka rada postrojenja, a koji se kao standardi moraju primjeniti prilikom izdavanja okolišne dozvole. 

Obzirom da se u konkretnoj pravnoj stvari radi o postrojenju za proizvodnju električne enrgije tj. o pogonu MHE „Mujada“ na Prusačkoj rijeci, vodilo se računa o očuvanju tla, voda, adekvatnom upravljanju otpadom, zaštiti biljnog i životinjskog svijeta, mjerama sigurnosti i predostrožnosti od incidentnih situacija, monitoringu i izvještavanju.
Temeljem izloženog, Federalno ministarstvo okoliša i turizma je utvrdilo da je pogon MHE „Mujada“ na Prusačkoj rijeci operatora „GRID BH“ d.o.o. Sarajevo, okolišno prihvatljiv, te da svojom daljom uporabom neće prouzrokovati negativne utjecaje na okoliš, te da neće u zakonom propisanoj mjeri ugroziti okoliš pa je na osnovu člana 71. Zakona o zaštiti okoliša odlučeno kao u dispozitivu ovog rješenja.
Ovo rješenje je konačno u upravnom postupku i protiv istog nije dopuštena žalba, ali se može pokrenuti upravni spor podnošenjem tužbe kod Kantonalnog suda u Sarajevu u roku od 30 dana od dana prijema rješenja. Tužba se podnosi u dva istovjetna primjerka i uz istu se prilaže ovo rješenje u originalu ili ovjerenom prepisu.
U skladu sa Zakonom o federalnim upravnim taksama i tarifi federalnih upravnih taksi ("Službene novine Federacije BiH", br. 43/13), tarifni broj 57 stav 3. tačka 4. podnositelj zahtjeva je uplatio 250,00 KM na budžetski račun kod UNION banke d.d. Sarajevo.
S poštovanjem,

                                                                                          M I N I S T R I C A
                                                                                             Dr. Edita Đapo
Dostaviti:
-  „GRID BH“ d.o.o., Sarajevo
-  Federalnoj upravi za inspekcijske poslove 

-  Sektor za okolišne dozvole
-  arhivi
Ul. Hamdije Čemerlića br.2, 71 000 Sarajevo, telefon   00 387 33 726 700, telefax 00 387 33 726 747,

e-mail: fmoits@bih.net.ba, www.fmoit.gov.ba

